
MALAILILE KUBAYI

1.

Kotana talika kulingula, ulangisisye pepa lyabayi kutegwa ubaa
muzeezo wazyakulingula zyili mupepa oomu.

Aumwi mubuzyo uubale zyiindi zyobilo bweelede alimwi mbuli
mboulembedwe mukulingula ooku.

Ubone kuti aumwi mubuzyo wateelelwa kuli basicikolo bweelede alimwi
akuti wavwiilwa kotanaya kumubuzyo uuccilila.

Weelede kulingula basicikolo antoomwe muzyibeela A, B, C a D.
Muzyibeela E a F, lingula sicikolo omwe-omwe.

Kwiina ciindi cibambidwe cakumana kulingula ooku, pele kulingula
kwabasicikolo antoomwe muzyibeela A, B, C, a D kulakonzya kutola
tuvwalu-vwalu tuli 60 (woola lyomwe). Kulingula kwasicikolo omwe-
omwe muzyibeela E a F inga kwatola tuvwalu 2 kusika ku 3 kuli sicikolo
omwe-omwe.

Kotana talika kulingula, lemba zyibeela A, B, C a D, mbuli
mbozyilembedwe mupepa lyasicikolo abboodi kutegwa basicikolo
kabakonzya kutobelezya bweelede.

MALAILILE KULI BASICIKOLO

Tuyakubaa cakucita. Eeci cakucita cijatikizya kubala akulemba.
Ndiyakumubuzya mibuzyo iijatikizya nzyetaambe alimwi anzyomutibale.
Tulacita oobu muciindi cisyoonto. Lemba bwiinguzi boonse mubbuku lyako.
Sena mwalibambila?

MWIIYI: Kobona masimpe kuti basicikolo balibambila  kwiinda:
e Mukubona masimpe kuti aumwi sicikolo  ulijisi
bbuku lyakulembela alimwi acakulembya.
e Mukubona masimpe kuti boonse basicikolo
balakonzya kubona cilembedwe abboodi kabotu-
kabotu.



CIBEELA A: MABALA (VOCABULARY)

Ambila basicikolo: Amulange anamba 1 abboodi. Kuli tubeela
twabbala tuvwelenganinzyidwe. Bamba bbala libalika kuzwa
kutubeela twapegwa. Sala bbala kuzwa kumabala apegwa
mutubbokesi. Lemba bbala mubbuku lyako.

Tubeela ntootu: la, nga, ntwa

ntwalanga mbwelanga ndyajatya
Bwiinguzi bweelede: ntwalanga

Ambila basicikolo: Amulange anamba 2 abboodi. Kuli mabala
otatwe apegwa. Lemba mabala aya mbuli mbwaatobelana kuti
abikkwa mu alufabbeti. Lemba bwiinguzi mubbuku lyako. Mabala
ngaaya.

nkucinge
nkalombe

nkojisya

Bwiinguzi bweelede:

nkalombe
nkojisya
nkucinge

Ambila basicikolo: Amulange anamba 3 abboodi. Kuli mabala
otatwe apegwa. Ndilaamba bbala. Bbala ngu musamu. Sala
bbala kuzwa kumabala apegwa mutubbokesi lyaamba cintu
comwe abbala musamu. Lemba bwiinguzi bweelede mubbuku
lyako.

mubi kulula mucelo
Bwiinguzi bweelede: mucelo




4.  Ambila basicikolo: Amulange anamba 4 abboodi. Kuli kaambo
katamaninide kulembwa. Maninzya kaambo kubelesya bbala
lyeelede kuzwa kumabala apegwa mutubbokesi.

Kaambo nkaaka: Ooyu mwana kutamvwa mbuili....

ngulube mMpongo mbongolo
Bwiinguzi bweelede: mpongo

CIBEELA B: KUMVWISISISYA KUBALA (COMPREHENSION)

Ambila basicikolo: Amulange kaano kali abboodi. Ndilamupa kavwalu
komwe kakubala kaano. Amubale kaano cakaumu-umu mwamana
ndilamubuzya mibuzyo yobilo. Lino amutalike kubala.

Kaano

Kaindi-kaindi, Kaaze a Mbeba bakali beenzyinyina.

Bakali kukkala akucita zyintu zyoonse antoomwe.

Mubwa naakabona boobo, wakabaa munyono.

Aboobo, wakabaa muzeezo wakubaandaanya.
Wakaambila Kaaze kuti Mbeba wakali kuyanda kumujaya.
Mpoona Kaaze wakatalika kuyandaula Mbeba.

Lino muvwiile mibuzyo 5 a 6 mumabbuku aanu.
(Bala mibuzyo kuli basicikolo)

5. Mbaani bakali beenzyinyina mukaano?

Mbeba a Mubwa Mubwa a Kaaze | Mbeba a Kaaze
Bwiinguzi bweelede: Mbeba a Kaaze

6. Nkambo nzi Mubwa wakabaa muzeezo wakwaandaanya
Kaaze a Mbeba?

Bakali beenzyinyina| Wakabaa munyono | Bakali antoomwe
lyoonse

Bwiinguzi bweelede: wakabaa munyono



CIBEELA C: KUPELA (SPELLING)

/.

10.

Ambila basicikolo: Amulange anamba 7 abboodi. Kuli bbala litgjisi
tubala tumwi. Ndilalyaamba bbala eeli zyiindi zyobilo.
Kolimaninzya bbala eeli kwiinda mukuzuzikizya tubala tutako.
Lemba bbala eeli mubbuku lyako. Bbala ngu: twakamvwa.

t_ak_m_w_
Bwiinguzi bweelede: twakamvwa

Ambila basicikolo: Amulange anamba 8 abboodi. Kuli bbala litqjisi
tubala tumwi. Ndilalyaamba bbala eeli zyiindi zyobilo.
Kolimaninzya bbala eeli kwiinda mukuzuzikizya tubala tutako.
Lemba bbala eeli mubbuku lyako. Bbala ngu: ndyatondeka

n_yo_o__e.d
Bwiinguzi bweelede: ndyatondeka

Ambila basicikolo: Amulange anamba 9 abboodi. Ndilaamba
bbala zyiindi zyobilo. Lemba bbala eeli bweelede mubbuku lyako.
Bbala ngu: watambika

Bwiinguzi bweelede: watambika

Ambila basicikolo: Amulange anamba 10 abboodi. Ndilaamba
bbala zyiindi zyobilo. Lemba bbala eeli bweelede mubbuku
lyako. Bbala ngu: mbwakwapa

Bwiinguzi bweelede: mbwakwapa



CIBEELA D: KULEMBA (WRITING)

11. Ambila basicikolo: Amulange anamba 11 abboodi. Kuli kaambo
kajisi mabala aswaangene. Lembulula kaambo aka kwiinda
mukwaandaanya mabala kutegwa kabe kaambo kaijisi
ncokaamba.

mwanawatantancingampati

Bwiinguzi bweelede: mwana watanta ncinga mpati

12. Ambila basicikolo: Amulange anamba 12 abboodi. Ndilaamba
kaambo zyiindi zyobilo. Lemba kaambo aka bweelede
mubbuku lyako. Kaambo nkaaka: Bayi baana kaano kabotu

Bwiinguzi bweelede: Bayi baana kaano kabotu

CIBEELA E: KUBALA (READING)

13. Ambila sicikolo: Ndilakutondezya bbala. Bala bbala eeli
cakupozya. Ndilakupa tuzuzumina 5 twakubala bbala eeli.
(Tondezya kkaadi lijisi bbala kuli sicikolo).

pandulula

14.  Ambila sicikolo: Ndilakutondezya bbala limbi. Bala bbala eeli
cakupozya. Ndilakupa tuzuzumina 5 twakubala bbala eeli.
(Tondezya kkaadi lijisi bbala kuli sicikolo)

musankwa




15. Ambila sicikolo: Ndilakutondezya kaambo. Bala kaoambo aaka

16.

cakupozya. Ndilakupa tuzuzumina 10 twakubala kaambo.
(Tondezya kaambo kuli sicikolo).

Chimuka watila meenda mukagumbuli

Ambila sicikolo: Ndilakutondezya kaambo kambi. Bala kaambo
aaka cakupozya. Ndilakupa tuzuzumina tulil0 twakubala kaambo.
(Tondezya kaambo kuli sicikolo).

Bataata bajika musozya wabuntele




CIBEELA F: KUBALA BWEELEDE (FLUENCY)

MALAILILE KUBAYI

Eeci cibeela cijisimamaaka 4 kwiiminina mibuzyo 17,18,192 a 20
mucipepa camamaaka. Mukupa mamaaka kuli sicikolo, tobelezya
Cipepa citondezya mboelede kupa mamaaka acibeela eeci.

BWAKUPA MAMAAKA KUCIBEELA F

ZYAKULINGULA KUSANDULULA
Bwakwaamba | wabala wabala wabala wabala
mabala bweelede bweelede bweelede bweelede
mabala 5 mabala 12 mabala 24 mabala 34
kusika kusika kusika ku 33 kusika
ku 11 ku 23 Ku 43
1 maaka 2 maaka 3 maaka 4 maaka
Twaandaanyo | wabona biyo | wabona wabona wabona
twaandaanyo | twaandaa twaandaa twaandaanyo
1 kusika ku 3 nyo 4 nyo 8 11 kusika ku
kusika ku 7 kusika ku 10 14
1 maaka 2 maaka 3 maaka 4 maaka
Kufwambaana | wabala wabala wabala wabala
kubala bweelede bweelede bweelede bweelede
mabala 5 mabala 12 mabala 24 mabala 34
kusika ku kusika kusika kusika
11 muciindi ku 23 ku 33 muciindi | ku 43 muciindi
Cipedwe muciindi cipedwe Cipedwe
cipedwe
1 maaka 2 maaka 3 maaka 4 maaka




Ambila sicikolo: Ndiyanda kuti ubale kaano cakupozya alimwi
kofwambaana -fwambaana. Ndilakupa kavwalu komwe kakuti ubale
kaano. (kopa sicikolo kaano)

Kaano

Bayi ba Chimbwali, aano mazuba ndilakonzya kubala akulemba
kabotu-kabotu.

Mbombubo, ambebo ndabona kuti kuli kuzwidilila kupati muli zyakwiiya
zyako, Lubomba.

Ndilazyikkomanina kapati zyiiyo zyanu.

Masimpe, Lubomba! Ndakkomana kapati kumvwa boobo!

liyi, basiisi. Muli bayi bacizyi kapati kuyiisya.

Ndalumba! Ayebo uli sicikolo uvyiisyika.

KUZYIBISYA: Sicikolo ulakonzya kupegwa 0 (zilo) kuti taajana maaka
noliba lyomwe muceelekelo cimwi kweendelana abupanduluzi
bupedwe bwakujana 1T maaka.

Kujona maaka eeni aakulingula kubala bweelede, bayi banjizye 3
mumaaka oonse ngaajana sicikolo.

Mamaaka meni-meni = mbwajana sicikolo

3

Mukozyanyo: kuti sicikolo wajana boobu mukubala bweelede.

Bwakwaamba mabala 3
Twaandaanyo 3
Kufwambaana kubala 3

Maaka antoomwe 9




Muli kooku ooyu sicikolo wajana 9 kuzwa ku 12 antoomwe.
Nkokuti konjizya 3 muli 9 kujana maaka meni-meni.

Maaka eeni ngu 3. Nkokuti ooyu sicikolo wajana 3 kuzwa ku 4
antoomwe mucibeela cakubala bweelede.

10



